
				এই পাতাটির মুদ্রণ সংশোধন করা প্রয়োজন। 
428 বাংলাদেশের স্বাধীনতা যুদ্ধ দলিলপত্রঃ দ্বিতীয় খন্ড
নারায়ণগঞ্জ শহর, তৎপার্শ্ববর্তী শিল্পাঞ্চল, ডেমরা, সিদ্ধিগঞ্জ এবং ফতুল্লা থানা এলাকায় গতকাল শনিবার সন্ধ্যা ৫টা থেকে ২৪ ঘন্টাব্যাপী সান্ধ্য আইন জারি করা হয়।
নারায়ণগঞ্জে ৪ জন অধ্যাপকসহ ৯ জনকে গ্রেফতার করা হয়। গত শুক্রবার ১টা থেকে ২১ ঘন্টার জন্য খুলনায় সান্ধ্য আইন জারি করা হয়। একটি ছাত্র মিছিলকে কেন্দ্র করে দু’দলের মধ্যে সংঘর্ষে ২৩ জন আহত হওয়ার ফলে উদ্ভূত পরিস্থিতির পরিপ্রেক্ষিতে এই ব্যবস্থা গৃহীত হয়।
ঢাকা, ময়মনসিংহ ও চট্টগ্রামে পুলিশের গুলিবর্ষণের প্রতিবাদে পশ্চিম পাকিস্তানের বিভিন্ন স্থানে ছাত্রদের বিক্ষোভ মিছিল অনুষ্ঠিত হয়।
২৪শে জানুয়ারী প্রদেশের বিভিন্ন স্থানে পুলিশের গুলীবর্ষণের প্রতিবাদে গতকাল শনিবার সিলেট শহরে পূর্ণ হরতাল পালিত হয়। ধর্মঘটী ছাত্র-ছাত্রীরা বিরাট মিছিল বের করে।
২৭শে জানুয়ারী
গতকাল রোববার ঢাকা, নারায়নগঞ্জ, আদমজী, ডেমরা প্রভৃতি শিল্পাঞ্চলে সান্ধ্য আইন জারী থাকা অবস্থায় সেনাবাহিনীর গুলিবর্ষণে ৩ ব্যক্তি নিহত ও ১০ জন আহত হয়।
সকাল ১১ টা হইতে ২ টা পর্যন্ত এসব এলাকায় সান্ধ্য আইন শিথিল করা হয়। ঢাকার সান্ধ্য আইনের মেয়াদ ৩৬ ঘন্টা, নারায়ণগঞ্জের শিল্পঞ্চলে ৩৯ ঘন্টা বৃদ্ধি করা হয়। ময়মনসিংহে জনতা-পুলিশ সংঘর্ষে ৮৪ জনকে গ্রেফতার করা হয়। এদিকে প্রেসিডেন্টের উপদেষ্টা জনাব ফিদা হাসান পূর্ব পাকিস্তান সফরের উদ্দেশ্যে ঢাকায় আসছেন।
গণতান্ত্রিক সংগ্রাম পরিষদের পূর্ব পাকিস্তান সমন্বয় কমিটি ঢাকা শহর ও প্রদেশের অন্যান্য স্থান থেকে অবিলম্বে সান্ধ্য আইন, ইপিআর ও সেনাবাহিনী প্রত্যাহারের দাবী জানায়।
২৯ শে জানুয়ারী
পূর্ব পাকিস্তান ন্যাপের সভাপতি অধ্যাপক মোজাফফর আহম্মদ গ্রেফতার। ঢাকা হাইকোর্ট বার সমিতির জরুরী সভায় গুলীবর্ষণ ও সান্ধ্য আইন জারির তীব্র নিন্দা।
৩০ শে জানুয়ারী
রাজশাহী বিশ্ববিদ্যালয়ের অধ্যাপকগণ কর্তৃক শিক্ষা প্রতিষ্ঠানের মর্যাদা লঙ্ঘনের নিন্দা, প্রদেশের বিভিন্ন স্থানে বিক্ষোভ মিছিল ও সভা। গুলিবর্ষণের নিন্দা ও অবিলম্বে সান্ধ্য আইন প্রত্যাহারের দাবী।
৩১ শে জানুয়ারী
সান্ধ্য আইন সম্পর্কিত জনাব ফরিদ আহমদের রীট নাকচ বার ঘন্টাব্যাপী সান্ধ্য আইন শিথিল থাকাকালে ঢাকায় কোন শান্তি ভঙ্গ হয়নি।
সরকারি প্রেসনোটে প্রকাশ, মাদারীপুরের জাজিরা থানায় ১ ব্যক্তি নিহত ও ৩ জন আহত।
গত ২৭শে জানুয়ারী পিপলস পার্টির হায়দরাবাদ শাখা করাচী, ঢাকায় পুলিশের গুলিবর্ষণের প্রতিবাদে এক বিরাট মিছিল বের করে।

